
	الجمعة  :   28  جمادى الآخرة    1431         

	الهيئة العامة للشؤون الإسلامية والأوقاف
	
	الموافق   :   11    /    6   /   2010م


الــحــمــد لـله رب الــعــالــمـــين  و أشــهـــــد  أن لا إلـــــه  إلا  الـــــله وحـــده لا شــريــك  لـــه وأشـــهـــد أن  ســـيـــدنــــا مــــــحـــــمـــــــداً عـــبـــد الــــله ورســولــــه  الــلـــهــم  صــــــل وســــلـــــم  و بــــارك  عـــلــيـــه  و عــــلى  آلــــــه  وصـــحــبـــه ومــــن  تــبـــعـــهـــم بـــإحــســـان إلــى يـــوم الـــــديــــن  أمــــــــــــا بـــــــــعــد /

               آج کا موضوع ھے   ((  شرعی جہاڑ پھونک / د م  کرنا  ))
                             مسلمان بھائیو !  میں اپنے نفس کو اور آپ حضرات کو اللہ تعالی سے ڈرنے  کی وصیت کرتا ھوں :( وَمَن يَتَّقِ اللَّهَ يَجْعَل لَّهُ مَخْرَجاًّ * وَيَرْزُقْهُ مِنْ حَيْثُ لاَ يَحْتَسِبُ(
ترجمہ /  اور جو شخص اللہ تعالی سے ڈرتا ھے اللہ تعالی اس کیلئے ( مضرتوں سے ) نجات کی شکل نکال دیتا ھے اور اسکو ایسی جگہ سے رزق پہنچاتا ھے جہاں اسکا گمان بھی نھیں ھوتا ) 



بیماریوں سے علاج کرنا شرعا جائز ھے اور وہ اللہ پر توکل کرنے کا منافی نھیں ، پس آدمی جب بیمار ھوجائے تو ماھر طبیب  سے رجوع کرے  ، اور اسلام نے دوا ہستعمال کرنےکی دعوت دی ھے چنانچہ رسول اکرم  ( نے فرمایا جسکا مفھوم ھے کہ ((  دواء کو استعمال کیا کرو کیونکہ اللہ تعالی نے کسی بیماری کو نھیں اتارا مگر اس کیلئے شفاء اتاری ھے کوئی اسکو جان لیتا ھے اور کوئی نھیں جانتا  )) مسند احمد 











علاج کبھی مختلف غذاؤں سے ھوا کرتا ھے اور کبھی خاص دواؤں سے جنکو ماھر طبیب بتلاتے ھیں ، اور شفاء ملنے کا دار ومدار اللہ تعالی کی تقدیر پر ھے ان دواؤں پر منحصر نھیں اللہ تعالی ھی تندرستی دینے والے ھیں ،  قرآن کریم نے حضرت ابراھیم علیہ الصلاۃ و السلام کے اپنی قوم سے گفتگو کو ذکر فرمایا  :( الَّذِي خَلَقَنِي فَهُوَ يَهْدِينِ * وَالَّذِي هُوَ يُطْعِمُنِي وَيَسْقِينِ * وَإِذَا مَرِضْتُ فَهُوَ يَشْفِينِ(   ترجمہ /   جس نے مجھ کو (  اوراسی طرح سب کو ) پیدا کیا اور پھر وھی مجھ کو ( میری مصلحتوں کی طرف )  رھنمائی کرتا ھے اور جو کہ مجھ کو کھلاتا پلاتا ھے اور جب میں بیمار ھوجاتا ھوں تو وھی مجھ کو شفاء دیتا ھے  ))

اور علاج کبھی قرآنی آیتوں سے اور مشھور اذکار اور مسنون اور منقول دعاؤں سے ھواکرتا ھے ، اور شرعی دم کرنے سے مراد وہ آیتیں یا دعائیں ھیں جو بیمار پر یا سانپ کے ڈھسے ھوئے شخص پر یا نظر بد یا جادو سے متاثر شخص پر پڑھی جاتی ھیں  ، اور کبھی تندرست شخص پربھی بطور احتیاط آئندہ آفت بیماری مصیبت وغیرہ سےحفاظت کیواسطے پڑھی جاتی ھیں ، جو شرعا جائز ھے لیکن اگر وہ الفاظ سمجھ میں نہ آئیں اور وہ قرآن وسنت میں سے نہ ھوں تو ناجائز ھے ، اور اس میں شک نھیں کہ دم کرنا شفاء کا ذریعہ ھے اور وہ بذات خود نہیں بلکہ اللہ تعالی کی تقدیر سے بد نیتی اور جادو وغیرہ کے شر سے بچادیتا ھے اور ان کے فریب کو توڑ دیتا ھے  اور صحیح حدیثوں میں ثابت ھے کہ رسول اکرم  ( نے اسکا حکم دیا اور خود اس کو عمل میں لایا اور اس کو صحیح قرار دیا ،












اس بات کیطرف ھم توجہ دلاتے ھیں کہ کسی ایسے شخص کے پاس جانا صحیح نھیں ھے جو یہ دعوی کرے کہ میں دم کرتا ھوں یا قرآن سے علاج کراتا ھوں کیونکہ نبی (    نے یہ خبر دیا ھے کہ کچھ ایسے لوگ ھوں گے جو کھانے کا ذریعہ نا جائز جہاڑ پھونک کو بنائیں گے ، اور بھت جھوٹے فریب گر اور جادوگر مداری ھوں گے جو جہاڑ پھونک کو پیشہ بنائیں گے اور جنات کے تابع بنانے کا دعوی کریں گے اور لوگوں کے مالوں کو نا حق کھائیں گے ، اس بناء پر دم کرنے والے کے دینداری تقوی اور سچائی امانت کو دیکھنا ضروری ھے کیونکہ بھت لوگ اس میدان میں گھس گئے ھیں جنکے دینداری اور علم کا کوئی پتہ نھیں چلتا  اور وہ لوگوں کے آبرو کو حلال سمجھتے ھیں اور نا محرم عورتوں کے ساتھ تنہائی میں بیٹھ جاتے ھیں اور دھاگہ کو گرے دیکر پھونکتے ھیں اور بوٹیاں جلا کر دھواں بناتے ھیں اور پیچیدہ  مشکل الفاظ  والے منتر بولتے ھیں اور ایسے کام کرتے ھیں اور ایسے الفاظ بول کر بکتے ھیں جو سمجھ  میں نھیں آتا ، 






انسان بھت آسانی سے اپنے نفس کے اوپر دم کر سکتاھے کیونکہ اپنے لئے اخلاص یقینی ھوتا ھے اور وہ اللہ تعالی سے التجاء اور عاجزی و توکل میں سچا ھوتا ھے ، چنانچہ رسول اللہ  (  جو ھمارے پیشوا ھیں انھوں نے اپنے نفس شریفہ کے اوپر تین " قل  " پڑھ کر دم فرمایا تھا ، اور یہ سورتیں کم لفظوں والی آیتوں پر مشتمل ھیں اور ان کا پڑھنا بھت آسان ھے ، تب آدمی اپنے نفس پر اور گھر والوں پر دم کرے تاکہ فتنہ کو دفع کر ے اور اپنے مال اور وقت کو بچائے کیونکہ آنحضرت  (  اپنے اھل بیت پر بذات خود دم فرماتے تھے ،









 ان الفاظ اور جملوں کو استعمال کریں جو قرآن و سنت میں وارد ھوئے ھوں کیونکہ وہ اسرار و برکات خداوندی و نبوی کے حامل ھیں اور ان کے اندر شفاء موجود ھے ، اور آنحضرت ( سے یہ ثابت ھے کہ انھوں نے تندرستی اور بیماری کی حالت میں اپنے نفس شریفہ کے اوپر قرآن کریم سے دم فرمایا تھا ، چنانچہ حضرت عائشہ رضی اللہ عنھا  سے روایت ھے کہ (  رسول اللہ  (  اپنے اوپر تین " قل  " پڑھ کر دم فرما تے اور پھونک لیتے ، پھر جب ان کا درد سخت ھونے لگا تو پھر میں خود ان پر پڑھ لیا کرتی تھی اور ان کے ھاتھ مبارک کو اس کی برکت کے امید پر  اٹھاکر انکے جسم پر مل لیتی تھی  )) بروایت مسلم 








ایک اور روایت میں وہ فرماتی ھیں کہ (  نبی  ( ھر رات کو جب اپنے بستر پر تشریف لے جاتے تو اپنے ھاتہوں کو اکٹھا کرکے  ( قُلْ هُوَ اللَّهُ أَحَدٌ  ) اور ( قُلْ أَعُوذُ بِرَبِّ الْفَلَقِ )  اوَر (  قُلْ أَعُوذُ بِرَبِّ النَّاسِ  )  پڑھ کر ان میں پھونک لیتے ، پھر ھاتہوں سے جتنا ھوسکتا اپنے جسم مبارک پر مل لیتے اور اپنے سر اور چہرے  سے اور جسم کے سامنے کی طرف سے شروع فرماتے اور یہ تین مرتیہ فرماتے تھے  ))  بروایت بخاری 






      نبی اکرم ( اس لئے تین  " قل "  پڑھ کر دم فرماتے کہ وہ ھر ناپسندیدہ چیزسے حفاظت پر مشتمل ھیں اور ان کے اندر ساری مخلوق کے شر سے اور گروں میں پھونکنے والوں اور بد نیتی کرنے والوں اور شک و وسواس ڈالنے والوں کے شر سے  پناہ ھے  ( اور دم کرنے سے مراد  بغیر تھوک کے ھلکا سا پھونکنا ھے  )
اللہ تعالی ھمیں اپنی  اطاعت اور سرپرستوں کی  اطاعت  نصیب فرمائیں جیسا کہ ارشاد  خداوندی  :(  يَا أَيُّهَا الَّذِينَ  آمَنُوا  أَطِيعُوا  اللَّهَ  وَ أَطِيعُوا الرَّسُولَ  وَ أُوْلِي الأَمْرِ  مِنكُم  ْ(  اے ایمان والو  !  فرمانبرداری کرو اللہ تعالی کی اور فرمانبرداری کرو رسول ((     ) کی اور تم میں اختیار والوں کی  ،
                                                                     دوسرے خطبہ کا مضمون
                                            مسلمان بھائیو  !  اللہ تعالی سے ڈریں  جیسا کہ ڈرنے کا حق ھے ،

حضرت ابو سعید خدری رضی اللہ عنہ سے روایت ھے کہ حضرت جبریل علیہ السلام  نبی اکرم (       کے پاس آئے اور کہنے لگے کہ  (  اے  محمد  !  کیا آپ کو تکلیف محسوس ھوتی ھے  ؟  تو آنحضرت  (  نے فرمایا کہ  : ھاں  ! تو وہ بولا  کہ  (  باسم اللہ  ارقیک ۔۔۔۔۔۔۔  بنام اللہ  آپ کے اوپر دم کرتا ھوں ھر اس چیز سے جو آپکو تکلیف دیتی ھو ، ھر نفس کی شر سے یا بد نیت والے کی آنکھ سے ، اللہ آپکو شفاء دے ، بنام اللہ  آپ کے اوپر دم کرتا ھوں ))  بروایت مسلم





صحیح روایت میں وارد ھوا ھے کہ آنحضرت (  اپنے گھر والوں پر ان مبارک کلموں کو پڑھ کر دم فرماتے ، چنانچہ عائشہ صدیقہ رضی اللہ عنھا سے روایت ھے کہ (( رسول اللہ (  جب ھم میں سے کوئی انسان کو تکلیف محسوس ھوجاتی تواس طرح فرماتے جسکا  مفھوم ھے کہ ((  اے لوگوں کے پروردگار  !  تکلیف کو دور کیجئے ، اور شفاء دیجئے آپ ھی شفاء دینے والے ھیں آپ کے شفاء کے علاوہ اور شفاء نھیں ، اسطرح شفاء جو کسی بیماری کو نہ چھوڑے  ))   بروایت مسلم


پس جھوٹ و فریب والوں سے اور مداریوں سے بچنے کی کوشش کریں اور با بھروسہ علم والوں سے اور ماھر طبیبوں سے رجوع کیا 









  دعاء کیجئے   ۔۔۔۔۔۔۔۔  اے پروردگار ! خلفائے راشدین سے  اور سارے صحابہ  اور تابعین سے اور ھمارے استاذوں  سے اور ھمارے  ما ں  با پ اور آباء واجداد  سے راضی ھو جائیں ،  ھم آپ سے ھر وہ خیر چاھتے ھیں جو ابھی موجود ھو یا آئندہ  آنیوالا ھو  ،  اور ھمیں معلوم ھو یا نہ ھو ، اور ھر اس شر  سے آپ  کی  پناہ چاھتے ھیں  جو ابھی  موجود ھو یا  آئندہ  آنیوالا ھو ھمیں معلوم ھو یا نہ ھو ، اور ھم آپ سے جنت  جاھتے  ھیں اور ھر وہ کام یا بات جو ھمیں جنت کی طرف قریب کردے اور آپ کی پناہ چاھتے ھیں جھنم کی آگ سے اور ھر اس کام یا بات  سے جو ھمیں اس کی  طرف  قریب کر دے ، ھم  آپ  سے ھر وہ چیز ما نگتے  ھیں جسکو حضرت محـمــد   ( نے مانگ لیا تھا ، اور ھر اس چیز سے آپ کی پناہ مانگتے ھیں جس سے حضرت محـمــد  (   نے پناہ  مانگ لیا تھا  ، اورھمارا خاتمہ  سعادت کیساتھـ  فرما ئیں ، اورھمیشہ عافیت کا معاملہ فرما ئیں ، اور ھمارے عیبوں کی اصلاح فرما ئیں  ،  پروردگار  !  ایمان والے  مردوں  اور  عورتوں کی بخشش فرمائیں ،  اور مسلمان  مردوں  اور عورتوں کی  بخشش فرمائیں جو مر چکے ھیں یا زندہ ھیں ،
اللہ تعالی    شیخ زاید  اور  شیخ مکتوم پر رحم فرمائیں ، اور ان کے بھائی امارات کے حکمرانوں پر بھی  جو آپ کی طرف منتقل ھو چکے ھیں ، اور انکو بھترین  مقام عطافرمائیں ، ان پر رحمتیں اور برکتیں نازل فرمائیں ، اور ان کے اعمال کو ‌ثواب کے  پلڑے  میں رکھـ  دیجئے ،

اللہ تعالی   شیخ خلیفہ بن زاید  کو اور ان کے نائب کو آپ کی رضا والے اعمال کی توفیق عطا فرمائیں اور ان کے بھائی امارات کے حکمرانوں کی اور ان کے قائم مقام کی نصرت فرمائیں  ،  پروردگار ! جس نے آپ کی رضا کیلئے مسجد  بنائی  یا مال وقف کیا اس کو دو چند اجر عطا فرمائیں ، اور ھمارے اس ملک کو اور سارے مسلمان ملکوں کو امن و امان کی نعمت سے نوازیں --- آمین
نبی اکرم ‍صلی اللہ علیہ وسلم  نے فرمایا کہ (( جو شخص میرے اوپر ایک مرتبہ درود بھیجے  اللہ تعالی اسپر دس مرتبہ اس کے بدلے رحمت بھیجتے ھیں ، ارشاد خداوندی ھے

سبحانك اللهم و بحمدك  صل و سلم و بارك على سيدنا محمد و على آله و صحبه ومن تبعهم بإحسان إلى يوم الدين عدد خلقك ورضا نفسك وزنة عرشك ومداد كلماتك دائماً                                                                                                                                                                                            المترجم  / فياض الدين سراج الدين
أردو                                                    الرقية الشرعية

